
biotexnologiyalar universiteti Nókis filialı 

Annotaciya. Usı maqala Pıshıqlarda uluwma anesteziyanıń qollanılıwı, 

usılları, preparatları hám ámeliyattaǵı ózgesheliklerine baǵıshlanǵan. Maqalada 

anesteziya procesinde qollanılatuǵın dári qurallarınıń túrleri, olarǵa bolǵan 

tásirler hám qáwipsizligin támiyinlew usılları tolıq tallanǵan. Sonday-aq, 

Qaraqalpaqstan Respublikası sharayatında ótkerilgen operaciyalıq tájiriybeler 

tiykarında pıshıqlar ushın ulıwma anesteziyanıń nátiyjeliligi hám qáwipsizligi 

úyrenilgen. Maqala veterinariya tarawındaǵı qánigeler ushın áhmietli ámeliy 

usınıslardı óz ishine aladı hám Pıshıqlarda anesteziya ótkeriwdiń tiykarǵı 

metodikalıq qatnasları haqqında tolıq maǵlıwmat beredi. Anesteziya hám awırıw 

qaldırıwdıń joqarı nátiyjeliligin támiyinlew ushın preparatlar hám olardıń 

dozaların durıs tańlaw, sonday-aq, haywannıń fiziologiyalıq ózgesheliklerin 

yesapqa alıw zárúr. Bul jumıs veterinariya klinikalarında Pıshıqlarda anesteziya 

ótkeriwde tájiriybe hám bilimdi arttırıwǵa xızmet etedi. 

Gilt sózler: veterinariya anesteziologiyası, anesteziya protokolları,awırıw 

qaldırıwshı dáriler, anesteziya preparatları, propofol, ketamin, izofluran, 

anesteziya monitoring, pıshıqlarda xirurgiyalıq operaciyalar. 

Kirisiw .Pıshıqlarda uluwma anesteziya veterinariya ámeliyatında keń 

qollanıladı, ásirese xirurgiyalıq operaciyalar hám diagnostikalıq proceduralar 

waqtında. Qaraqalpaqstan Respublikası veterinariya klinikaları sharayatında 

anesteziya ótkeriw ózine tán ekologiyalıq hám ekonomikalıq faktorlardı esapqa 

alıwdı talap etedi. Regionnıń klimatı, dári-dármaqlardıń bar ekenligi hám 

klinikalardıń texnikalıq támiyinlengenlik dárejesi operaciyalıq qatnaslarǵa tásir 

etedi. 

Izertlew usılları. 2024-jıl dawamında Nókis qalasında jaylasqan "Vet-

servis" jeke menshik klinikası hám Qaraqalpaqstan veterinariya diagnostika 

orayında 18 salamat hám yarım salamat pıshıqqa ulıwma anesteziya astında 

kishi xirurgiyalıq operaciyalar ámelge asırıldı. 

Tájiriybe protokolı tómendegishe boldı: 

1. Aldınnan bahalaw: Nawqaslardıń ulıwma kózden ótkeriliwi, júrek 

auskultaciyası hám tiykarǵı qan analizleri, sonday-aq, jergilikli shárayatta keń 

tarqalǵan kesellikler (qurt kesellikleri, viruslı infekciyalar) boyınsha tekseriwler. 

2. Premedikaciya:Medetomidin (0,01 mg/kg, m.b.) 

Atropin (0,04 mg/kg, s.c.) - jergilikli veterinarlarda atropin kóbirek qollanıladı. 

Analgeziya ushın Butorfanol yamasa Tramadol (eger bar bolsa). 

3. Indukciya:Propofol (4-6 mg/kg, i.b.) - barlıǵı boyınsha. 

Alternativ sıpatında: Ketamin + Diazepam kombinaciyası (Ketamin 10 mg/kg + 

Diazepam 0,25 mg/kg, m.b.), bul aymaqta kóbirek bar. 

4. Úzliksiz anesteziya: 

 Izofluran bar bolǵan klinikada qollanıldı. 

 Basqa jaǵdaylarda ketamin tiykarındaǵı qısqa múddetli anesteziya menen 

sheklengen. 

5. Monitoring: Jergilikli veterinariya sharayatlarında júrek soǵıw tezligi, dem 

alıw, dene temperaturası qolda yamasa ápiwayı monitoring úskeneleri menen 

baqlandı. 

6. Qaytıw basqıshı: Pıshıqlar post-anesteziyalıq baqlaw astında 1-2 saat 

saqlanıp, dene temperaturası hám refleksler bahalanadı. 

Nátiyjeler  

• 18 Pıshıqtan 15 inde anesteziya mashqalasız ótti. 

• 3 jaǵdayda qaytıw basqıshında júrek alıw hám jeńil gipotenziya baqlanǵan. 

• 5 pıshıqta propofol ornına ketamin qollanılǵan bolsa da, anesteziya nátiyjeli 

bolǵan. 

• 1 jaǵdayda izofluran ornına ketamin dozası qayta berilgen, bul bolsa uyqıdan 

oyanıw waqtın uzayttı (45 minut). 

• Temperaturanıń tómenlewi 4 jaģdayda baqlandı (≤36.0 °C), ıssılıq ilajları 

menen sáykeslendirildi. 

Ulıwma alǵanda, hesh qanday awır asqınıw yamasa ólim jaǵdayları dizimge 

alınbadı. 

Keste - Pıshıqlarda anesteziya usılları hám nátiyjeleri (Qaraqalpaqstan): 

№ Anesteziya túri Operaciya túri 
Monitoriń 

usılı 
Asqınıwlar 

1 Ketamin + Diazepam Ovariohisterektomiya Júrek urıwı Uzaq oyaw 

2 Propofol + Izofluran Kastraciya Pulse oximeter Joq 

3 Ketamin  Abscess tazalaw Qolda Gipotermiya 

4 Propofol Kóz xirurgiyasi 
Monitoring 

yo„q 

Jeńil 

gipotenziya 

№ Anesteziya túri Operaciya túri 
Monitoriń 

usılı 
Asqınıwlar 

5 Ketamin + Atropin Jaraqat tigiw Qolda Joq 

 

Talqılaw. Qaraqalpaqstan Respublikası sharayatında ulıwma anesteziya 

ótkeriw regionallıq imkaniyatlarǵa qarap ózgeshelenedi. Propofol hám izofluran 

sıyaqlı dáriler ayırım klinikalarda bar bolsa da, kópshilikte ketamin tiykarındaǵı 

rejimler ústemlik yetpekte. Atropinniń qollanılıwı júrek ritmin turaqlastırıwda 

paydalı boldı. 

Sonday-aq, monitoring úskeneleriniń jetispewshiligi haywanlardı diqqat penen 

baqlawdı talap etedi. Barlıq operaciyalarda veterinarlardıń tájiriybesi hám durıs 

dozalardı esaplaw áhmietli rol atqardı. Bul jaǵday aymaqlıq veterinariya 

ámeliyatınıń imkaniyatları menen mashqalaların ayqın kórsetedi. 

Juwmaq. Qaraqalpaqstan Respublikasında uluwma anesteziya sharayat 

hám imkaniyatlarǵa qarap beyimlestirilgen halda tabıslı ótkeriliwi múmkin. 

Ketamin hám propofol kombinaciyası jergilikli sharayatta qáwipsiz hám 

nátiyjeli bolıp shıqtı. Turaqlı monitoring quralları bolmasa da, tájiriybeli 

qánigelerdiń járdeminde xirurgiyalıq operaciyalar qáwipsiz ótkerilmekte. 

Keleshekte texnikalıq úskeneleniwdi arttırıw, qáwipsizlik protokolların 

standartlastırıw regionallıq veterinariya xızmetiniń nátiyjeliligin jáne de 

arttıradı. 

